
Ringkasan konsep dan isi penting:


Buku ini dibahagi kepada tiga bahagian utama. Bahagian I membincangkan pengertian, konsep-konsep asas psikologi dan psikologi pendidikan. Pendekatan psikologi seperti Bahaviurisme, kognitif, humaniatik, psikoanalitik juga dijelaskan dalam buku ini. Tujuan psikologi pendidikan dan faedah-faedah psikologi pendidikan menghuraikan bagaimana konsep-konsep dan prinsip-prinsip psikologi membantu bakal guru untuk memahami masalah peribadi serta masalah-masalah pembelajaran pelajar yang seterusnya dapat membentuk proses pengajaran dan pembelajaran yang berkesan di dalam bilik darjah. Bahagian II mengutarakan konsep asas pertumbuhan dan perkembangan, perbezaan individu, keperluan kanak-kanak, manifestasi gangguan tingkah laku, perkembangan personaliti dan konsep kendiri. Bahagian III pula mengandungi contoh-contoh soalan peperikasaan ( objektif dan subjektif ) dalam komponen  psikologi perkembangan.

Masalah yang dihadapi semasa pembacaan:
Penterjemahan dari perkataan Inggeris ke perkataan bahasa Melayu, sesetengahnya tidak begitu sesuai.   

Penilaian Bahan Sumber:


Buku rujukan ini sesuai dibaca oleh bakal-bakal guru kerana pendekatan-pendekatan dan konsep-konsep psikologi yang diutarakan boleh membantu saya memahami keperluan-keperluan pelajar ketika membuat perancangan, pengajaran dan penilaian.

Dalam pembacaan, saya mengetahui bahawa perkara yang berlaku pada Maridah menyebabkan tugas perkembangannya terjejas dan psikologi remaja digunakan untuk menyelesaikan Senario ini. Salah satu cara mengatasi ialah menasihati Maridah supaya mengekalkan konsep kendiri yang baik dan harga diri yang tinggi dengan cara helah bela diri. Dalam kes Maridah, jenis helah bela diri yang sesuai ialah cara represi. Hal ini kerana, represi merupakan suatu proses mental di mana seseorang sengaja ‘ melupakan ’ satu-satu peristiwa yang pahit dengan ‘ menolaknya ’ ke kawasan tak sedar otak kita. Sekiranya Maridah telah melakukan represi, dia sudah tentu sukar mengingat kembali peristiwa yang menyebabkannya berasa malu di dalam kelas.

Penggunaan helah bela diri memberikan masa untuk seseorang menilai tentang cara menyelesaikan masalah serta dapat mententeramkan jiwa seseorang secara sementara sebelum individu berkenaan dapat berjumpa dengan kaunselor yang boleh membantunya.

